
2023ko ekainaren 30a, barikua 
13anboto Zaldibarko jaiak 2023

Zaldibarko 
jaiak 2023



2023ko ekainaen 30a, barikua 
14 anbotoZaldibarko jaiak 2023

Zaldibarko jaiak 2023

Ekainak 30, barikua

21:15 Profesional mailako pilota partiduak, Olazar 

pilotalekuan, Zaldua Pilota Taldeak antolatuta.

Ekainak 30, uztailak 1 eta 2

XXXI. Areto-futbol maratoia kiroldegian, Zaldua Futbol 

Taldeak antolatuta. 

Uztailak 1 eta 2

11:00-13:00 eta 16:00-19:00 Ur-jolasak 

Olazarren. 

Uztailak 2, domeka.

08:30-14:30 XXIX. Argazki Rallya liburutegi 

zaharrean.

Uztailak 6, eguena

18:30 HERRIXEN JAIXEN jaitsiera Zaldua plazatik, eta 

txosnen irekiera.

18:30 Donien Atxa; ondoren, jaietako kartel 

lehiaketako sari banaketa.

19:00 Zaldibarko dantzariak; jarraian, Zaldua kirol 

elkarteak jaien hasiera iragartzeko txapligua jaurtiko 

du, eta gero buruhandiak egongo dira.

19:30 ElektroHATXEranga, txosnagunetik hasita.

20:00 Odoloste-jana Olea kalean (euria eginez gero 

Bekoetxe kalean).

21:30 Pilota partiduak: Zaldua Pilota Taldeak 

antolatuta.

23:00 Kontzertuak txosnagunean: HAIZE ARROSA + 

EZTA ILEN + XAUKENA XAUK.

Uztailak 7, barikua

08:30 Familientzako mendi irteera udaletxeko plazan 

hasita. Amaitzean jatekoa egongo da eskoletako 

pilotalekuan.

12:30 Herri kirolak Zaldua plazan: aizkolariak eta 

Iparraldeko jokoak.

17:00-18:00 Apar festa udaletxeko plazan. 

19:30 Matraka elektrotxaranga, txosnagunetik 

hasita.

23:00 Dantzaldia DJ Josemarigaz Euskal Herria 

etorbidean.

23:00 Kontzertuak txosnagunean: HOFE + BENGO + 

SARA GOXUA & LA NANI.

Uztailak 8, zapatua

10:00-13:00 Arku-tiroa ume eta helduentzat 

Olazarko galerian, Zaldibar Arku Taldeak antolatuta.

12:00 Tortilla txapelketa eskolako aterpean, Zaldua 

Saskibaloi Taldeak antolatuta.

13:00-13:30 Zaldibar Arku taldeko arkularien 

erakustaldia Olazarko galerian,  Zaldibar Arku Taldeak 

antolatuta.

14:30 Herri bazkaria txosnagunean.

16:00 3X3 saskibaloi txapelketa kiroldegian, Zaldua 

Saskibaloi Taldeak antolatuta.

17:00 Olinpiadak txosnagunean.

19:00 Afari-merienda Olea kalean, solomoa (1 €) eta 

sardinak (1 €). 

19:00 Elektrokela elektrotxaranga, txosnagunetik 

hasita.

21:00 DJ Lander Luque Olea kalean.

22:30 URI & K-RAS txosnagunean.

00:00 BERANDUEGI taldeagaz erromeria 

txosnagunean.

Uztailak 9, domeka

10:30 BIZKAIKO ITZULIA, Bizkaiko txirrindulari 

eskolen arteko proba: hasiberriak, eta kimu eta haur 

kategoriakoak. Hasiera Autonomia kalean.

11:00-13:00 eta 16:00-19:00. Umeen jolas 

parkea eskolako patioan (euria eginez gero kiroldegian). 

11:00 Zaldibarko koralak mezan abestuko du San 

Andres elizan.

12:15 Euskal dantzak Zaldua plazan. 

19:00 Bertso saioa, Zaldua plazan: Andoni Egaña, 

Maialen Lujanbio, Alaia Martin eta Joanes Illarregi. 

Gai-jartzaile: Ainhoa Urien.

20:30 ‘Oh pera’ zirku-ikuskizuna, udaletxe plazan 

(euria eginez gero Olazar pilotalekuan).

23:00 Su artifizialak.

Uztailak 15, zapatua

07:00 Zaldibarko XLIV. mendi martxa, Zaldua plazan 

hasita. Amaitu: udaletxeko plazan.

Uztailak 18, martitzena

18:30 Argazki rallyaren emanaldia eta sari banaketa 

liburutegi zaharrean.

ZALDIBAR • AITZIBER BASAURI

Zaldibarren dena prest dute herri-
ko jaiei merezitako ondoetorria 
emateko. Jai Batzordeak adin guz-
tietarako jai egitarau "parte har-
tzailea" osatu du, urteetan herrian 
errotuta dauden ekitaldiei eutsita. 
Hala, rock kontzertuak antolatu 
dituzte txosnagunerako, punta-
ko bertsolariak batuko dituen 
bertso jaialdia prestatu dute, eta 
zirku ikuskizuna, kirol jarduerak 
eta dantzariak ere izango dira 
hurrengo egunetan. Herritarren 
artean harrera ezin hobea duen 
solomo eta sardina janak ere ez du 
hutsik egingo. Zaldibarko alkate 
Eneritz Azpitartek jai egitarauaren 
aurkezpenean nabarmendu duen 
moduan, herriko elkarteekin el-
karlanean osaturiko egitaraua da.
 
50 urte lanean
Aurten 50. urteurrena bete duen 
Zaldua Kirol Elkarteak jaurtiko 
du jaiak iragartzeko txapligua, uz-
tailaren 6an. Azken zortzi urtean 

elkarteko presidentea den Arkaitz 
Padillari egokitu zaio udaletxeko 
balkoira igotzeko ardura hori, 
urduritasunik barik harturiko 
ardura, azaldu duenez. "Jai Batzor-
dearen proposamena izan da eta 
oso pozik hartu dugu", dio umeta-
tik Zaldua kirol elkarteko bazkide 
denak. "Zalduako kide lez beti esan 

dut 50 urte ez direla besterik barik 
egiten. Bada, eskerrak eman gura 
dizkiet Zalduan lan egin duten 
guztiei, sortzaileengandik hasi eta 
gaur egun lanean ari diren guz-
tiengana heldu arte", gaineratu du. 
Zaldua Kirol Elkartean 900 bazkide 
dira momentu honetan. Elkarteak 
beste horrenbeste urte beteko di-
tuen galdetuta, Padillak aitortu du 

horretan lanean jarraitzen dutela. 
Orain hilabete eskas ospatu zuten 
urteurreneko ekitaldi nagusia. 
Bazkaria egin zuten frontoian, eta 
380 bat lagun elkartu ziren bertan.

Dena dela, jaiei behin betiko 
ondoetorria emateko eguna heldu 
artean, motorrak berotzeko aste-
burua izango da hau. Gaur, XXI. 
Areto-futbol maratoia hasiko da 
kiroldegian, eta Olazar pilotale-
kuan profesional mailako pilota 
partiduak jokatuko dira. Ur-jola-
sak egingo dituzte Olazarren, eta 
XXIX. Argazki Rallyak ere ez du 
hutsik egingo.
 
Erasorik ez
Eneritz Azpitarte alkateak gogora-
tu du ez dutela erasorik onartuko, 
"jaiak denok gozatzeko egunak 
direlako". Ildo horretan, herrita-
rrei jai zoriontsuak opatu dizkie. 
"Egunez eta gauez izango dira 
ekitaldiak, askotariko ekitaldiak, 
eta herritarrek disfrutatzea espero 
dugu", gaineratu du Azpitartek.

Herriko elkarteekin elkarlanean 
osaturiko jai egitaraua aurkeztu dute 
Aurten 50. urteurrena bete duen Zaldua Kirol Elkarteak jaurtiko du herriko jaien hasiera 
iragartzeko txapligua; elkarteko presidente Arkaitz Padillari egokitu zaio ardura hori

Behean, erdian, Eneritz Azpitarte Zaldibarko alkatea herriko elkarteekin jaien aurkezpenean.

Alkateak gogoratu du ez 
dutela erasorik onartuko, 
"jaiak denok gozatzeko 
egunak direlako"


